
庚子〈萬曆二十八年〉

正月五日楊應龍勒兵數萬五道並出攻龍泉司守備楊

惟忠擁兵二千以勢不敵先期托言議事往鸚䳇溪止士

官安民志部卒五百拒守被擄吏日劉玉鑾妻子並死千

賊

　龍泉係思南石阡咽喉一失則婺川孤懸賊方移兵進

　攻聞蜀金竹官壩警檄回不果〈金竹官壩晉函州信地〉

石宔宣撫馬千乘軍鄧坎賊乘懈于三更時衝劫我軍堅

壁至黎明奮擊連破金竹靑岡觜虎跳關七寨酉陽宣撫

冉御龍進攻官壩斬關直上復擒斬三百有奇賊棄龍泉

遁葢二捷有以牽之矣初洪邊宣慰宋承恩䀻應龍吳女

貞惠及龍反承恩得請兩臺絕婚黔撫臣令率土兵三千

協守烏江桃子營至是應龍遣楊珠等輕師遠襲劫苗囤

中時二月七日也自徂冬至二月所調延寧四鎮河南山

東天津滇浙粵西兵至者踵背相屬土司如酉陽石宔永

寧天全鎮雄平茶邑梅水西久在防守烏蒙施州散毛容

美永順保靖烏羅獨山等先後報至總督乃分爲八路蜀

分四路一綦江以原任總兵劉綎將參遊麻鎮等𨽾之督

以參政張文燿一南川以總兵馬孔英將參游周國柱宣

撫冉御龍等𨽾之督以僉事徐仲佳一合江以總兵吳廣

--

將游擊余世威等𨽾之督以參議劉一相一永寧以原任

副將曹希彬將受吳廣節制參將吳文傑宣撫奢世續等

𨽾之督以參議史旌賢而中軍率標下游兵策應川東總

監以參政張棟川南總監以參政謝詔楚黔亦分四路總

兵童元鎮統土知府瀧澄知州岑紹勲等山烏江參將朱

鶴齡受元鎮節制統宣慰安疆臣等由沙溪總兵李應祥

統宣慰彭元瑞等由興隆而偏橋分兩翼統兵陳璘統宣

慰彭養正等由白泥副總兵陳良玭受璘節制統宣撫單

宜等由龍泉以偏橋江外爲四牌江內爲七牌五司遺種

及九股惡苗盤據故也督餉紀功烏江則參議梅國樓涉

溪則副使洪澄源總監以按察使楊寅秋興隆則副使允

鍚髏監以參議張存意而白泥督餉以參議詹啟東紀功

以副使王應霖龍泉督餉以副使陳與相紀功以副使路

雲龍監以按察使胡桂芳參議魏養蒙其黔楚廵撫郭子

章駐貴陽支可大移沅州部署已定總督大集文武于重

慶盟神作軍誓登壇慷慨期二月十二日分道並發每路

兵約三萬出師之盛近所未有先是蜀玉壘山忽裂僉謂

昔年平九絲地數動殆播平前兆云曾未再浹旬而綦江

捷至綦江自東溪入播並峻嶺茂箐楠木山羊蕳臺等峒

奇險爲賊目穆炤等盤據劉將軍綎于十五日進兵連戰

